
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

হাস্যকৌতুক



কেবানির প্রস্থান ও কিয়ৎক্ষণ পবে প্রবেশ

 কেরানি। সে চলে গেছে, তাকে পাওয়া গেল না।

 দুকড়ি। বিষম দায় দেখছি।


তম্বুরা হস্তে এক ব্যক্তিব প্রবেশ

 কী চাও?

 তম্বুরা। আপনার মতো এমন রসজ্ঞ কে আছে। গানের উন্নতির জন্য আপনি কী না করেছেন। আপনাকে গান শোনাব।



তৎক্ষণাং তম্বুবা ছাড়িয়া গান 

ইমনকল্যাণ










জয় জয় দুকড়ি দত্ত 

ভুবনে অনুপম মহত্ত্ব—ইত্যাদি—






 দুকড়ি। আরে কী সৰ্বনাশ! থাম্ থাম্!


তম্বুরা হস্তে দ্বিতীয় ব্যক্তিব প্রবেশ

 দ্বিতীয়। ও গানের কী জানে মশায়। আমার গান শুনুন—






দুকড়ি দত্ত তুমি ধন্য 

তব মহিমা কে জানিবে অন্য—






 প্রথম। জয়-অ-জ-অ-অ-য়-অ-অ—

 দ্বিতীয়। দু-উ-উ-উ-উ-উ কড়ি-ই-ই—

 প্রথম। দুক-অ-অ-অ—

 দুকড়ি। (কানে আঙুল দিয়া) আরে গেলুম, আরে গেলুম।


বাঁয়া-তবলা লইয়া বাদকের প্রবেশ 

 বাদক। মশায়, সংগত নেই গান! সে কি হয়!


বাদ্য আরম্ভ

